
作者：蘇軾　北宋

本作品收錄於《東坡文鈔》

重地隆名，不擇所付；清資厚祿，以養不才。伏念臣以草木之微，當天地之澤；七典名

郡，再入翰林。兩除尚書，三忝侍讀。雖當世之豪傑，猶未易居；矧如臣之孤危，其何

能副。恭惟皇帝陛下，聖神格物，文武憲邦。重離繼明，何煩爝火之助；大夏既構，尚

求一木之支。而臣白首復來，丹心已折。望西清之帷幄，久立徬徨；聞長樂之鼓鐘，恍

如夢寐。莫報丘山之施，猶貪頃刻之榮。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

